
ĠUSTIFIKAZZJONI QASIRA

B'konformità mat-tieni Direttiva postali 2002/39/KE tal-Parlament Ewropew u tal-Kunsill ta' 
l-10 ta' Ġunju 2002, il-Kummissjoni Ewropea, fuq il-bażi ta' studju mwettaq mill-kabinett 
PriceWaterhouseCoopers1 fl-2006, nhar it-18 ta' Ottubru 2006 adottat proposta għal direttiva 
li għandha l-għan li tikkompleta s-suq intern tas-servizzi postali tal-Komunità. 

Il-proposta ċentrali ta' dan l-abbozz ta' direttiva hi li titneħħa z-"zona riservata" (monopolju 
tar-residwu) stabbilita għal 50 gramma, minn l-ewwel ta' Jannar 2009. 

Il-mistoqsija essenzjali magħmula minn dan l-aħħar stadju ta' liberalizzazzjoni postali hi dik 
dwar il-finanzjament tas-servizz universali u ta' l-obbligi addizzjonali eventwali ta' servizz 
pubbliku tal-posta.

I- Iż-żewġ punti ċentrali tal-proposta tal-Kummissjoni

1) Il-garanzija tal-kompatibilità tal-liberazzjoni u tal-finanzjament tas-servizz universali

Ø Il-proposta essenzjali tal-Kummissjoni Ewropea għandha torbot mad-dispożizzjonijiet 
ta' l-Artikolu 7 il-ġdid li l-proposta qed tintroduċi fid-direttiva postali:
- Dan ineħħi iz-"zona riservata" minn l-ewwel ta' Jannar 2009 (paragrafu 1). 
- Jistabbilixxi l-prinċipju ta' garanzija tal-forniment ta' servizz universali fil-qafas tal-

kompetizzjoni u ta' l-osservanza tar-regolamenti tas-swieq pubbliċi (paragrafu 2) 
minn l-Istati Membri li jixtiequ dan. 

- Jistabbilixxi l-prinċipju ta' l-evalwazzjoni ta' l-ispiża netta ta' l-obbligi tas-servizz 
pubbliku u tal-possibilità li jiġu ffinanzjati b'mod differenti (paragrafu 3):

- jew permezz ta' l-għajnuniet ta' l-Istat; 
- jew permezz ta' fond ta' kumpens eventwalment iffinanzjat minn ħlas mogħti mill-

fornituri u/jew l-utilizzaturi; 
- jew permezz ta' mekkaniżmu tat-tip "pay-or-play", li jorbot l-għoti ta' l-

awtorizzazzjoni ma' obbligi ta' servizz universali jew mal-finanzjament ta' fond ta' 
kumpens.

Ø Il-proposta tal-Kummissjoni tistabbilixxi wkoll proċeduri ta' awtorizzazzjoni u ta' 
għoti ta' liċenzji marbuta ma' l-osservanza ta' l-eżiġenzi essenzjali u ta' servizz 
universali (Artikolu 9), ta' aċċess trasparenti u mhux diskriminatorju mas-settur ta' 
appoġġ (distribuzzjoni) ta' l-infrastruttura postali (Artikolu 11a); regoli ta' separazzjoni 
kompatibbli u ta' kalkolu ta' l-ispejjeż, bejn fornituri ta' servizzi merkanti u fornituri ta' 
servizzi universali (Artikolu 14). 

Ø Il-proposta tħabbar regoli ta' protezzjoni tal-konsumaturi u ta' l-ipproċessar ta' lmenti u 
ta' mezzi ta' rikorsi (Artikolu 19) u tippreċiża l-missjonijiet ta' l-awtoritajiet regulatorji 
nazzjonali (Artikolu 22).

  
1 "The impact on universal service of the full market accomplishment of the postal internal market in 2009", 
PriceWaterhouseCoopers, 2006.

2) Il-finanzjament tas-servizz universali: "menu" ta' soluzzjonijiet fuq l-għażla ta' l-
Istati Membri

Ø Minflok iz-"zona riservata", il-Kummissjoni tipproponi diversi tipi ta' finanzjament, 
fuq l-għażla ta' l-Istati Membri (prinċipju ta' sussidjarjetà) bejn:

- Fond ta' kumpens sostnut mid-dħul minn taxxi, jew mid-dħul jew mill-oġġetti.

- Proċedura ta' għoti ta' awtorizzazzjoni li tinkludi zona vantaġġuża u zona mhux 
vantaġġuża.

- Proċedura tat-tip "pay-or-play" li tikkonsisti jew minn li jintgħażel li jiġi ffinanzjat s-
servizz universali, jew li jingħata ħlas, li jinvolvi li jitħalltu ż-żewġ proċeduri 
preċedenti.

II - Il-proposta ġdida tar-rapporteur tagħkom: 

1) L-ewwel proposta: tinżamm iz-"zona riservata" bħala wieħed mill-modi ta' 
finanzjament tas-servizz universali proposti mill-Istati Membri

Jekk il-modi differenti ta' finanzjament tas-servizz universali proposti mill-Kummissjoni 
Ewropea fl-abbozz ta' direttiva tagħha jixirqilhom li jkunu esplorati, m'hemmx raġuni 
oġġettiva biex jiġi eskluż dak taz-"zona riservata": 

- Fil-fatt, l-ebda wieħed minn dawn il-mezzi l-ġodda ta' finanzjament ma kellu suċċess 
assolut tas-superjorità tiegħu fuq iz-"zona riservata", li mhux kontestat mill-utilizzaturi, 
trasparenti, newtrali, eżenti mill-għajnuna ta' l-Istat, ekonomiku fl-ispejjeż tat-tranżazzjoni u 
fit-tilwimiet u, b'mod ġenerali validat mit-teorija ekonomika.

- It-tieni nett, l-osservanza tas-"sussidjarjetà" ta' l-għażla tal-mezzi ta' finanzjament 
tas-servizz universali teskludi li d-direttiva tiskarta waħda minnhom.

Studji xjentifiċi riċenti1, li xehdu biċ-ċar li varjabbli nazzjonali bħat-topografija, id-densità 
tal-popolazzjoni u d-drawwiet tal-konsum postali (numru medju ta' oġġetti mqassmin għal 
kull abitant) jiddeterminaw l-evitar ta' spejjeż kunsiderevoli ta' forniment ta' l-istess servizz, 
juru li mhux iz-"zona riservata" li tidher kontestabbli, imma iktar il-fissazzjoni tiegħu ta' 
limitu massimu uniformi (50 gramma attwalment) fl-Istati Membri kollha.

Allura, m'hemm la raġuni ekonomika u lanqas raġuni razzjonali biex iz-"zona 
riservata" titwarrab mill-modi ta' finanzjament possibbli ta' servizz universali postali, 
peress li wieħed jaf jikkalkula preċiżament l-ispiża tal-forniment f'kull Stat Membru 
skond il-varjabbli nazzjonali msemmija. 

  
1 Boldron F., Joram D., Martin L. u Roy B., - « From Size of the Box to the Costs of Universal Service 
Obligation: A Cross-Country Comparison», f'“Liberalization of the Postal and Delivery Sector”, editjat minn 
Michael Crew u Paul Kleindorfer, Edward Elgar, 2006

2) It-tieni proposta: Varjazzjoni tal-limitu massimu ta' l-"oqsma riservati" għal kull 
Stat Membru skond il-prinċipju ta' verità ta' l-ispejjeż/proporzjonalità tal-limiti 
massimi

Jekk jidher normali li tipi ġodda ta' strumenti ta' finanzjament tas-servizz univerali jkunu 
proposti lill-Istati Membri, wieħed jista' jiddispjaċih:

Ø Li l-Kummissjoni Ewropea ma tieħux iż-żmien li tagħmel studju komparattiv
serju u indipendenti ta' l-ispejjeż tagħhom, u ta' vantaġġi osservati jew teoretiċi tal-modi 
differenti ta' finanzjament tas-servizz universali proposti, inkluża iz-"zona riservata".

Ø Li l-Kummissjoni Ewropea ma tipproponi qatt li l-limitu massimu ta' l-"oqsam 
riservati"  

jkun varjat skond l-ispejjeż ta' forniment tas-servizz universali fl-Istati Membri differenti kif 
inhuma kkalkulati minn diversi ħidmiet xjentifiċi1, sabiex dan il-mod ta' finanzjament ikun 
meħlus minn eċċessi ta' pożizzjonijiet monopolistiċi u ta' distorzjonijiet ta' kompetizzjoni li 
jintroduċi bħalissa, minħabba l-allinjament fuq l-ispejjeż reali.

Bħala konsegwenza r-rapporteur tagħkom jipproponi:

1. Li tiġi introdotta mill-ġdid iz-"zona riservata" fl-Artikolu 7 fost il-modi ta' 
finanzjament tas-servizz universali proposti lill-Istati Membri, suġġetta għall-
allinjament fuq l-ispejjeż reali murija, għall-forniment ta' dan is-servizz universali, fl-
Istati Membri.

2. Li l-Kummissjoni tintalab evalwazzjoni preċiża u komparattiva ta' dawn il-modi 
differenti ta' finanzjament, fuq il-bażi ta' studju indipendenti bbażat fuq 
evalwazzjoni komparattiva tal-mezzi differenti ta' finanzjament eżistenti fid-dinja, u 
mwettaq minn issa sa l-1 ta' Jannar 2009.

3. Li fuq il-bażi tal-konklużjonijiet ta' dan l-istudju, titħejja proposta għal 
liberazzjoni totali tas-suq intern postali li tipproponi, jew l-għażla bejn modi 
differenti ta' finanzjament tas-servizz universali, jew inkella l-adozzjoni ta' 
wieħed minnhom.

EMENDI

Il-Kumitat għall-Affarijiet Ekonomiċi u Monetarji jistieden lill-Kumitat għat-Trasport u t-
Turiżmu, bħala l-kumitat responsabbli, sabiex jinkorpora l-emendi li ġejjin fir-rapport tiegħu:

  
1 Boldron F., Joram D., Martin L. u Roy B., - « From Size of the Box to the Costs of Universal Service 
Obligation: A Cross-Country Comparison», f'“Liberalization of the Postal and Delivery Sector”, editjat minn 
Michael Crew u Paul Kleindorfer, Edward Elgar, 2006.

Test propost mill-Kummissjoni1 Emendi tal-Parlament

Emenda 1
TITOLU

Direttiva tal-Parlament Ewropew u tal-
Kunsill li temenda d-Direttiva 97/67/KE 
dwar it-tlestija kompleta tas-suq intern tas-
servizzi postali tal-Komunità

Direttiva tal-Parlament Ewropew u tal-
Kunsill li temenda d-Direttiva 97/67/KE 
dwar it-tlestija kompleta tas-suq intern tas-
servizzi postali tal-Komunità u l-
finanzjament ta' l-obbligi ta' servizz 
universali postali

Ġustifikazzjoni

Ir-rapporteur iqis li l-kompatibilità tal-finanzjament ta' l-obbligi ta' servizz universali mat-
tlestija kompleta ta' suq intern tas-servizzi postali hu s-suġġett ċentrali ta' din il-proposta u 
għandu għaldaqstant jidher fit-titolu ġenerali tal-proposta.

Emenda 2
PREMESSA 7

(7) Skond id-Direttiva 97/96/KE, twettaq 
studju prospettiv li jistma, għal kull Stat 
Membru, l-impatt fuq is-servizz universali 
tat-tlestija kompleta tas-suq postali intern fl-
2009. Il-Kummissjoni għamlet ukoll 
reviżjoni dettaljata tas-settur postali 
Komunitarju, inkluż il-kummissjonar ta' 
studji dwar l-iżviluppi ekonomiċi, soċjali u 
teknoloġiċi fis-settur u kkonsultat 
estensivament ma' partijiet interessati.

(7) Skond id-Direttiva 97/96/KE, twettaq 
studju prospettiv li jistma, għal kull Stat 
Membru, l-impatt fuq is-servizz universali 
tat-tlestija kompleta tas-suq postali intern fl-
2009. Minn issa sa l-1 ta' Jannar 2009, il-
Kummissjoni għandha twettaq studju 
komparattiv u evalwattiv, u tippreżenta 
rapport dwar l-ispejjeż u l-vantaġġi tal-
modi differenti li qed jiġu previsti għall-
finanzjament ta' l-obbligi ta' servizz 
universali postali. 

Ġustifikazzjoni

L-istudji mwettqa mill-Kummissjoni Ewropea ma evalwawx l-impatt tal-modi differenti ta' 
finanzjament tas-servizz universali proposti minn din id-direttiva, li xi wħud minnhom, bħall-
fond ta' kumpens fl-Italja jew is-sejħa għall-offerti fil-Finlandja, ma kellhomx suċċess fl-
effikaċità tagħhom fir-rigward tas-suq intern postali. Sabiex jiġu evitati distorzjonijiet ġodda 
tal-kompetizzjoni, jidher mixtieq li jiġi evalwat l-impatt ta' l-għodod differenti, b'mod 
partikulari fil-qasam tan-newtralità, tat-trasparenza, tat-tilwimiet u ta' l-għajnuniet ta' l-Istat.

  
1 Għadu mhux ippubblikat fil-ĠU.

Emenda 3
PREMESSA 8

(8) Skond l-istudju prospettiv, l-għan 
bażiku għas-salvagwardja tal-provvista 
sostenibbli ta' servizz universali li taqbel 
mal-kondizzjonijiet ta' kwalità definiti mill-
Istati Membri skond id-Direttiva 97/67/KE 
jista' jkun żgurat fil-Komunità kollha sa l-
2009 mingħajr il-ħtieġa ta' żoni riżervati.

imħassra

Ġustifikazzjoni

Ir-rapporteur iqis li d-data attwali ma jippermettux li titwarrab iz-zona riservata bla 
arbitrarjetà bħala mod ta' finanzjament fost oħrajn ta' l-obbligi ta' servizz universali fl-Istati 
Membri, dan billi jsirilha t-titjib meħtieġ.

Emenda 4
PREMESSA 9

(9) Bil-ftuħ gradwali u progressiv tas-swieq 
postali għall-kompetizzjoni, il-fornituri tas-
servizz universali kellhom biżżejjed żmien 
biex iwettqu miżuri ta' modernizzazzjoni u 
u ristrutturar meħtieġa biex jiggarantixxu 
l-vijabilità tagħhom għat-tul fil-
kondizzjonijiet il-ġodda tas-suq, kif ukoll 
ippermetta lill-Istati Membri biex jadattaw 
is-sistemi ta' regolamentazzjoni tagħhom 
għal ambjent iżjed miftuħ. Barra minn 
hekk, l-Istati Membri jistgħu japprofittaw 
mill-perjodu tat-traspożizzjoni kif ukoll 
miż-żmien neċessarju għall-introduzzjoni 
ta' kompetizzjoni effettiva, biex ikomplu, 
jekk ikun il-każ, bil-modernizzazzjoni u r-
restrutturar tal-fornituri tas-servizz 
universali.

imħassra

Ġustifikazzjoni

B'konformità ma' l-annessi ta' l-istudju PriceWaterhouseCoopers 2006, jidher li s-
sitwazzjonijiet nazzjonali huma estremament differenti. Xi operaturi jsibu diffikultajiet biex 
jieħdu l-miżuri kollha meħtieġa biex jadattaw il-ftuħ tas-suq. Għandu jitqies b'mod partikulari 
li l-operaturi postali tal-pajjiżi tat-tkabbir ma laħqux grad ta' preparazzjoni identika għal 
dawk ta' l-Istati Membri l-oħra.

Emenda 5
PREMESSA 10

(10) L-istudju prospettiv juri li ż-żona 
riżervata ma għandhiex tikkostitwixxi s-
soluzzjoni ppreferuta għall-finanzjament 
tas-servizz universali. Din il-valutazzjoni 
tqis l-interess tal-Komunità u l-Istati Membri 
tagħha fit-tlestija tas-suq intern u l-potenzjal 
tagħha biex tiġġenera tkabbir ekonomiku u 
toħloq l-impjiegi, kif ukoll tiggarantixxi d-
disponibilità ta' servizz effiċjenti ta' interess 
ekonomiku ġenerali għall-konsumaturi 
kollha. Għaldaqstant, jixraq li d-data ta' l-
1 ta' Jannar 2009 tkun ikkonfermata bħala 
l-aħħar pass fit-tlestija tas-suq intern tas-
servizzi postali.

(10) L-istudju prospettiv juri li z-zona 
riservata ma tikkostitwixxix l-uniku mezz 
ta' finanzjament tas-servizz universali. . 
Din il-valutazzjoni tqis l-interess tal-
Komunità u l-Istati Membri tagħha fit-
tlestija tas-suq intern u l-potenzjal tagħha 
biex tiġġenera tkabbir ekonomiku u toħloq l-
impjiegi, kif ukoll tiggarantixxi d-
disponibilità ta' servizz effiċjenti ta' interess 
ekonomiku ġenerali għall-konsumaturi 
kollha. 

Ġustifikazzjoni

Ir-rapporteur iqis li la d-data attwali u lanqas it-teorija ekonomika ma jippermettu li 
titwarrab iz-zona riservata bħala mod ta' finanzjament ta' l-obbligi ta' servizz universali fl-
Istati Membri. Dan il-mod ta' finanzjament mhux ikkontestat mill-utilizzaturi s'issa diġà 
ppermetta li jiġi garantit livell għoli ta' servizz universali fl-Ewropa, u jikkonstitwixxi regola 
unika u robusta ta' finanzjament mingħajr rikorsi għal għajnuniet Statali.

Emenda 6
PREMESSA 12

(12) Il-ftuħ komplet tas-swieq postali se 
jgħinhom jestandu d-daqs globali tagħhom; 
se tkompli tikkontribwixxi wkoll biex l-
impjiegi jibqgħu sostenibbli u ta' kwalità fi 
ħdan il-fornituri tas-servizz universali kif 
ukoll se tiffaċilita l-ħolqien ta' impjiegi 
ġodda f'operaturi oħrajn, f'dawk li daħlu 
fis-suq għall-ewwel darba u fis-setturi 
ekonomiċi assoċjati. Din id-Direttiva hija 
bla ħsara għall-kompetenzi ta' l-Istati 
Membri biex jirregolaw il-kundizzjonijiet 
ta' l-impjiegi fis-settur tas-servizzi postali.

imħassra

Ġustifikazzjoni

Fir-riżoluzzjoni tiegħu tat-2 ta' Frar 2006, il-Parlament Ewropew issottolinja li l-effetti tar-
riformi f'dak li jikkonċerna l-kwalità, l-effikaċità u l-attenzjoni mogħtija lill-klijenti xorta 

għad trid tiġi analizzata b'mod iktar preċiż u josserva li l-ftuħ tas-servizzi postali għall-
kompetizzjoni mhux dejjem ippermetta li jkun hemm tkabbir jew li jinżamm il-livell ta' 
impjiegi fis-settur. L-annessi ta' l-istudju PWC 2006 relatati mas-sitwazzjoni fl-Istati Membri 
differenti jikkonfermaw id-disparità tas-sitwazzjonijiet nazzjonali.

Emenda 7
PREMESSA 17

(17)  Fid-dawl ta' l-istudji mwettqa u bil-
għan li jitqanqal il-potenzjal sħiħ tas-suq 
intern tas-servizzi postali, jixraq li jintemm 
l-użu taż-żoni riżervati u d-drittijiet speċjali 
bħala mod kif jiġi garantit il-finanzjament 
tas-servizz universali.

(17) Iz-"zona riservata" għamlet suċċess fl-
effikaċità tagħha li tiżgura l-finanzjament 
tas-servizz universali postali mingħajr ma 
rrekorriet għall-għajnuniet Statali, bi 
trasparenza totali, b'mod uniformi, sempliċi 
u armonizzat fl-Ewropa kollha u mingħajr 
ma qajmet spejjeż ta' tranżazzjoni, tilwimiet 
u litiġji mhux ikkunsidrati; m'hemm l-ebda 
raġuni objettiva u razzjonali biex tiġi 
eskluża mis-sensiela ta' mezzi għall-
finanzjament tas-servizz universali proposti 
lill-Istati Membri.

Ġustifikazzjoni

Ir-rapporteur iqis li la d-data attwali u lanqas it-teorija ekonomika ma jippermettu li 
titwarrab iz-zona riservata bħala mod ta' finanzjament ta' l-obbligi ta' servizz universali fl-
Istati Membri. Dan il-mod ta' finanzjament mhux ikkontestat mill-utilizzaturi s'issa diġà 
ppermetta li jiġi garantit livell għoli ta' servizz universali fl-Ewropa, u jikkonstitwixxi regola 
unika u robusta ta' finanzjament mingħajr rikorsi għal għajnuniet Statali.

Emenda 8
PREMESSA 17a (ġdida)

(17a) Iz-"zona riservata" ma tintroduċix 
mezz għall-kompetizzjoni u pożizzjoni 
monopolistika eventwali ħlief jekk tkun 
proporzjonata ma' l-ispejjeż reali ta' 
forniment tas-servizz universali f'kull Stat 
Membru. Bħala konsegwenza, għandu jiġi 
propost li l-limitu massimu jiġi stabbilit u 
varjat proporzjonalment ma' l-ispejjeż 
esposti.

Ġustifikazzjoni

Ir-rapporteur jissuġġerixxi li l-limitu massimu taz-"zoni riservati" jiġi aġġustat skond l-
ispejjeż tal-forniment ta' servizz universali fl-Istati Membri differenti, b'konformità mal-

metodu propost minn diversi studji xjentifiċi. Dan il-mod ta' finanzjament b'hekk ikun meħlus 
minn l-eċċessi ta' pożizzjonijiet monopolistiċi u tad-distorzjonijiet ta' kompetizzjoni li 
jintroduċi attwalment minħabba l-allinjament fuq l-ispejjeż.

Emenda 9
PREMESSA 17b (ġdida)

(17b) Ix-xjenza ekonomika minn issa 'l 
quddiem taf tikkalkula b'mod affidabbli l-
ispejjeż tas-servizz universali skond il-
varjabbli nazzjonali bħad-densità, il-
konsum postali jew it-topografija.

Ġustifikazzjoni

Studji xjentifiċi riċenti proponew metodu ta' kkalkular ta' l-ispiża tal-forniment tas-servizz 
universali.

Emenda 10
PREMESSA 18

(18) Il-finanzjament estern ta' l-ispejjeż 
residwi netti għad jista' jkun meħtieġ għal xi 
Stati Membri. Għalhekk, jixraq li jiġu 
speċifikati biċ-ċar, safejn hu neċessarju u 
ġustifikat adegwatament, l-alternattivi 
disponibbli għall-finanzjament tas-servizz 
universali, filwaqt li lill-Istati Membri 
titħallielhom l-għażla tal-mekkaniżmi 
finanzjarji li għandhom jintużaw. Dawn l-
alternattivi jinkludu l-użu ta' proċeduri ta' 
akkwist pubbliku u, kull meta l-obbligi ta' 
servizz universali jinvolvu spejjeż netti u 
jirrappreżentaw piż inġust għall-impriża 
nnominata, kumpens pubbliku u qsim ta' l-
ispejjeż bejn il-fornituri u/jew konsumaturi, 
f'modi trasparenti u permezz ta' 
kontribuzzjonijiet lejn fond ta' kumpens. L-
Istati Membri jistgħu jużaw mezzi oħra ta' 
finanzjament permessi mid-Dritt 
Komunitarju, pereżempju billi jiddeċiedu li 
l-profitti maqlugħa minn attivitajiet oħra tal-
fornituri tas-servizz universali barra mill-
ambitu tas-servizzi universali għandhom 
imorru, totalment jew parzjalment, għall-

(18) Il-finanzjament estern ta' l-ispejjeż 
residwi netti għad jista' jkun meħtieġ għal xi 
Stati Membri. Għalhekk, jixraq li jiġu 
speċifikati biċ-ċar, safejn hu neċessarju u 
ġustifikat adegwatament, l-alternattivi 
disponibbli għall-finanzjament tas-servizz 
universali, filwaqt li lill-Istati Membri 
titħallielhom l-għażla tal-mekkaniżmi 
finanzjarji li għandhom jintużaw. Dawn l-
alternattivi jinkludu, fost l-oħrajn, l-użu ta' 
proċeduri ta' akkwist pubbliku u, kull meta l-
obbligi ta' servizz universali jinvolvu spejjeż 
netti u jirrappreżentaw piż inġust għall-
impriża nnominata, kumpens pubbliku u 
qsim ta' l-ispejjeż bejn il-fornituri u/jew 
konsumaturi, f'modi trasparenti u permezz 
ta' kontribuzzjonijiet lejn fond ta' kumpens. 
L-Istati Membri jistgħu jużaw mezzi oħra ta' 
finanzjament permessi mid-Dritt 
Komunitarju, pereżempju billi jiddeċiedu li 
l-profitti maqlugħa minn attivitajiet oħra tal-
fornituri tas-servizz universali barra mill-
ambitu tas-servizzi universali għandhom 
imorru, totalment jew parzjalment, għall-

finanzjament ta' l-ispejjeż netti tas-servizz 
universali, dejjem sakemm dawn ikunu 
kompatibbli ma' din id-Direttiva.

finanzjament ta' l-ispejjeż netti tas-servizz 
universali, dejjem sakemm dawn ikunu 
kompatibbli ma' din id-Direttiva.

Ġustifikazzjoni

Jekk donnu normali li l-Kummissjoni tipproponi tipi ġodda ta' strumenti ta' finanzjament tas-
servizz universali, m'hemm la raġuni ekonomika u lanqas razzjonali biex iz-"zona riservata" 
titwarrab mill-modi ta' finanzjament possibbli.

Emenda 11
ARTIKOLU 1, PUNT (8)

Artikolu 7, paragrafu 1 (Direttiva 97/67/KE)

1. B'effett mill-1 ta' Jannar 2009, l-Istati 
Membri ma għandhomx jagħtu jew 
iżommu fis-seħħ id-drittijiet speċjali jew 
esklussivi għat-twaqqif u l-provvista tas-
servizzi postali. L-Istati Membri jistgħu 
jiffinanzjaw il-provvista tas-servizz 
universali skond wieħed jew aktar mill-
modi previsti fil-paragrafi 2, 3 u 4, jew 
skond kwalunkwe mezz ieħor kompatibbli 
mat-Trattat tal-KE.

1. Minn issa sa l-1 ta' Jannar 2009, il-
Kummissjoni għandha twettaq studju 
komparattiv u evalwattiv u tippreżenta 
rapport dwar l-ispejjeż u l-vantaġġi tal-
mezzi differenti li qed jiġu previsti għall-
finanzjament ta' l-obbligi ta' servizz 
universali postali, fost dawk murija fil-
paragrafi 2, 3 u 4, li jippermettu li jiġi 
evalwat l-impatt f'termini ta' newtralità 
kompetittiva, ta' trasparenza, ta' sigurtà 
ġuridika, ta' affidabilità operattiva u ta' 
għajnuniet Statali.

Ġustifikazzjoni

B'konformità ma' l-Artikolu I tad-Direttiva 2002/36/KE tal-Parlament Ewropew u tal-Kunsill, 
il-Kummissjoni għandha tipproċedi bi studju prospettiv maħsub biex jevalwa, għal kull Stat 
Membru, l-impatt fuq is-servizz universali tat-tlestija kompleta tas-suq postali intern fl-2009. 
Dan l-istudju għandu jippreżenta bilanċ bejn l-ispejjeż u l-vantaġġi tal-mekkaniżmi differenti 
ta' finanzjament proposti, b'mod partikulari fid-dawl ta' l-esperjenzi eżistenti fl-Ewropa u 
lilhinn fid-dinja.

Emenda 12
ARTIKOLU 1, PUNT (8)

Artikolu 7, paragrafu 2 (Direttiva 97/67/KE) 

2. L-Istati Membri jistgħu jiggarantixxu l-
provvista tas-servizzi universali billi 
jipprovdu dawn is-servizzi skond ir-regoli 
applikabbli dwar l-akkwist pubbliku.

2. L-Istati Membri għandhom jiggarantixxu
l-provvista tas-servizzi universali billi 
jipprovdu dawn is-servizzi skond ir-regoli 
applikabbli għall-akkwist pubbliku.

Ġustifikazzjoni

Ir-rapporteur irid jissottolinja li hu importanti li l-Istati Membri jimpenjaw ruħhom biex 
jiggarantixxu l-provvista tas-servizzi universali jkun xi jkun il-mod ta' finanzjament magħżul.

Emenda 13
ARTIKOLU 1, PUNT (8)

Artikolu 7, paragrafu 3, punt ba (ġdid) (Direttiva 97/67/KE)

ba) Jistabbilixxi limitu massimu ta' 
drittijiet esklussivi, proporzjonali ma' l-
ispejjeż ta' forniment ta' l-obbligi ta' servizz 
universali postali murija minn kull Stat 
Membru;

Ġustifikazzjoni
Iz-"zona riservata" tippermetti li llum ikun garantit livell għoli ta' servizz universali fl-
Ewropa skond regola unika u robusta ta' finanzjament u mingħajr rikorsi għall-għajnuniet 
Statali.  Bħala konsegwenza, ir-rapporteur jipproponi li z-zona riservata tiddaħħal mill-ġdid 
fost il-modi ta' finanzjament tas-servizz universali proposti lill-Istati Membri, bil-kundizzjoni 
li l-limiti massimi jiġu aġġustati skond l-ispejjeż ta' forniment tas-servizz universali fl-Istati 
Membri differenti.


